
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
 
N         -Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՆՈՅԵՄԲԵՐԻ 6-Ի N 1244-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
	Հայաստանի Հանրապետության կառավարությունը որոշում է.

	1. Հայաստանի Հանրապետության կառավարության 2014 թվականի նոյեմբերի 6-ի «Հյուսիս-հարավ  ճանապարհային միջանցքի ներդրումային ծրագրի Տրանշ 3-ի շրջանակներում որոշ տարածքների նկատմամբ բացառիկ` գերակա հանրային շահ ճանաչելու մասին» N 1244-Ն որոշման (այսուհետ՝ որոշում) մեջ կատարել հետևյալ փոփոխությունը և լրացումները.
	1) Որոշման 3-րդ կետի 2-րդ ենթակետում «2016» թիվը փոխարինել «2017» թվով.
	2) Որոշման N 1 հավելվածում՝
     ա. «ՀՀ Շիրակի մարզ, Ձորակապ համայնք» բաժինը լրացնել հետևյալ բովանդակությամբ 531.3-րդ կետով.

	531.3
	08-073-0126-0014
	Ձորակապ



	բ. «ՀՀ Շիրակի մարզ, Բենիամին համայնք» բաժինը լրացնել հետևյալ բովանդակությամբ 883.2-883.9-րդ կետերով. 

	883.2
	  08-027-0122-0001
	Բենիամին

	883.3
	  08-027-0122-0002
	Բենիամին

	883.4
	  08-027-0122-0003
	Բենիամին

	883.5
	  08-027-0122-0007
	Բենիամին

	883.6
	  08-027-0122-0008
	Բենիամին

	883.7
	  08-027-0122-0009
	Բենիամին

	883.8
	  08-027-0122-0010
	Բենիամին

	883.9
	 08-027-0122-0011
	Բենիամին



	2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներրորդ օրը:





ՀՀ տրանսպորտի,կապի և տեղեկատվական տեխնոլոգիաների նախարար՝ Վահան Մարտիրոսյան

ՏԵՂԵԿԱՆՔ- ՀԻՄՆԱՎՈՐՈՒՄ
ՀՀ կառավարության «Հայաստանի Հանրապետության կառավարության 2014 թվականի նոյեմբերի  6-ի  թիվ 1244-Ն որոշման  մեջ փոփոխություն և լրացումներ կատարելու մասին» որոշման նախագծի ընդունման 
	    1. Իրավական ակտի ընդունման անհրաժեշտությունը (նպատակը)
Սույն որոշման ընդունումը պայմանավորված է Հայաստանի Հանրապետության կառավարության 2014 թվականի նոյեմբերի 6-ի թիվ 1244-Ն որոշման 1-ին և 2-րդ հավելվածներում առկա տվյալները միմյանց հետ համապատասխանեցնելու, ինչպես նաև նույն որոշմամբ բացառիկ գերակա հանրային շահ ճանաչված հողերի օտարման գործընթացը սկսելու վերջնաժամկետը երկարաձգելու անհրաժեշտությամբ:

	  2.Կարգավորման հարաբերությունների ներկա վիճակը և առկա խնդիրները
Հյուսիս-հարավ ճանապարհային միջանցքի ներդրումային ծրագրի շրջանակներում վերակառուցվող Թալին-Լանջին և Լանջիկ-Գյումրի ճանապարհահատվածների կառուցապատման աշխատանքներն իրականացնելու նպատակով, Հայաստանի Հանրապետության կառավարության 2014 թվականի նոյեմբերի 6-ի թիվ 1244-Ն որոշմամբ (այսուհետ՝ Որոշում) բացառիկ՝ գերակա հանրային շահ են ճանաչվել վերակառուցվող ճանապարհի օտարման գոտում (շերտում) գտնվող բոլոր տարածքները, որոնք սահմանված են Որոշման 2-րդ հավելվածով: Նշված տարածքները նույնականացնելու նպատակով Որոշման թիվ 1 հավելվածով սահմանվել են նաև հողամասերի կադաստրային ծածկագրերը: Սակայն, նշված տարածքների օտարման գործընթացն իրականացնելու ընթացքում պարզվել է, որ ճանապարհի օտարման գոտու սահմաններում գտնվող որոշ հողամասերի (թվով 9) կադաստրային ծածկագրեր չեն նշվել (նույնականացվել) որոշման 1-ին հավելվածում, ինչը խոչընդոտում է օտարման գործընթացի բնականոն իրականացմանը: Նշված անհամապատասխանությունը վերացնելու նպատակով, առաջարկվում է որոշման 1-ին հավելվածը լրացնել 9 հողամասերի ծածկագրերով, որոնք գտնվելով ճանապարհի օտարման գոտու սահմաններում՝ նույն որոշման շրջանակներում ենթակա են օտարման: Ընդ որում, նշված հողերի օտարման դիմաց փոխհատուցում տրամադրելու համար լրացուցիչ ֆինանսական միջոցներ չեն պահանջվում, քանի որ փոխհատուցման գումարները նախատեսվում է տրամադրել ՀՕՏԾ բյուջեի չնախատեսված ծախսերի գումարների հաշվին՝ վերաբաշխման միջոցով: 
  	   Ծրագրի իրականացման նպատակով կնքված վարկային համաձայնագրերով սահմանված է, որ Ծրագրի շրջանակներում հողերի օտարման և տարաբնակեցման գործընթացը պետք է իրականացվի վարկատուների (ԱԶԲ, ԵՆԲ) և ՀՀ կառավարության կողմից հաստատված Թալին-Լանջիկ և Լանջիկ-Գյումրի հողերի օտարման ու տարաբնակեցման ծրագրերի (այսուհետ՝ ՀՕՏԾ) հիման վրա: Վարկատուների (ԱԶԲ, ԵՆԲ) կողմից հաստատվելուց հետո, Ծրագրի Թալին-Լանջիկ և Լանջիկ-Գյումրի ՀՕՏԾ-ները հաստատվել են ՀՀ կառավարության կողմից՝ համապատասխանաբար 17.09.2016թ. թիվ 1196-Ն և 14.01.2016թ. թիվ 9-Ն որոշումներով: ՀՕՏԾ-ների ընդունման օրվանից առ 2016թ. սեպտեմբերի դրությամբ  օտարվել է Որոշմամբ բացառիկ՝ գերակա հանրային շահ ճանաչված հողամասերի ընդհանուր թվի մոտ 40%: Մասնավորապես, օտարման գործընթացն արդեն իսկ իրականացվել և ավարտվել է ՀՀ Շիրակի մարզի Լանջիկ և Սառնաղբյուր համայնքներում և ներկայումս ընթանում է ՀՀ Շիրակի մարզի Մարալիկ, Ձորակապ, Հայրենյաց, Հոռոմ, Բենիամին, Լուսակերտ, Ազատան և ՀՀ Արագածոտնի մարզի Մաստարա, Թալին և Ակունք համայնքներում:   
	Հաշվի առնելով դեռևս չօտարված հողերի մեծ քանակը, ինչպես նաև ՀՕՏԾ-ների իրականացման ընթացքում կադաստրային քարտեզների տվյալների ճշգրտման անհրաժեշտությունը, ինչն ուղղակիորեն ազդում է օտարման գործընթացի ժամկետների վրա, առաջարկվում է Որոշմամբ բացառիկ՝ գերակա հանրային շահ ճանաչված հողամասերի օտարման գործընթացը սկսելու վերջնաժամկետն երկարաձգել մեկ տարով: 

	    3.Իրավական ակտի կիրարկման դեպքում ակնկալվող արդյունքը.
Որոշման ընդունման արդյունքում կհամապատասխանեցվեն Որոշման 1-ին և 2-րդ հավելվածները, կսահմանվի բացառիկ գերակա հանրային շահ ճանաչված դեռևս չօտարված հողերի օտարման գործընթացը սկսելու նոր վերջնաժամկետ, ինչը հնարավորություն կտա օրենքով սահմանված կարգով և ժամկետում իրականացնել դեռևս չօտարված հողերի օտարման գործընթացը՝ ապահովելով սեփականատերերի իրավունքների պաշտպանությունը:
























ՀՀ տրանսպորտի,կապի և տեղեկատվական տեխնոլոգիաների նախարար՝ Վահան Մարտիրոսյան





ՏԵՂԵԿԱՆՔ
ՀՀ կառավարության «Հայաստանի Հանրապետության կառավարության 2014 թվականի նոյեմբերի 6-ի թիվ 1244-Ն որոշման մեջ փոփոխություն և լրացումներ կատարելու մասին» որոշման ընդունման կապակցությամբ պետական բյուջեում ծախսերի և եկամուտների էական ավելացման կամ նվազեցման վերաբերյալ  

Սույն որոշման նախագծի ընդունումը ՀՀ պետական բյուջեի ծախսերի էական ավելացում կամ նվազեցում չի նախատեսում:
										

ՑԱՆԿ
Իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության « Հայաստանի Հանրապետության կառավարության 2014 թվականի նոյեմբերի 6-ի թիվ 1244-Ն որոշման մեջ փոփոխություն և լրացումներ կատարելու մասին» որոշման նախագիծը 

Սույն որոշման նախագիծը մշակվել է «Իրավական ակտերի մասին» Հայաստանի Հանրապետության oրենքի, «Հասարակության և պետության կարիքների համար սեփականության օտարման մասին» ՀՀ օրենքի պահանջներին համապատասխան:


ՏԵՂԵԿԱՆՔ
ՀՀ կառավարության « Հայաստանի Հանրապետության կառավարության 2014 թվականի նոյեմբերի 6-ի թիվ 1244-Ն որոշման մեջ փոփոխություն և լրացումներ կատարելու մասին» որոշման նախագծի ընդունման կապակցությամբ այլ իրավական ակտերում  փոփոխություն կան լրացումներ կատարելու անհրաժեշտության վերաբերյալ

